
НЕ ЗАБЫТЫ ТОЙ ДЗЕНЬ...

 
Ажываюць архіваў радкі  
I малюнкі з народнае памяці.  
...Астывала плынь Сожа-ракі 
Ад шалёнай свінцовае замеці. 
 
Едкі дым па-над Гомелем плыў.  
Скразнякі рэха бою адносілі, 
I салдат пераможна курыў  
У абдымках разбуджанай восені. 
 
Сцяг лунаў, што Васільеў узняў, 
I лавілі яго людзей позіркі. 
Радасць светлая шчаснага дня 
У душы расцякалася возерам. 
 
У вачах ззяў агеньчык надзей  
На людское суладдзе адвечнае. 
...Не забыты і сёння той дзень, 
Гомель зноўку святочна расквечаны. 

